
OʻZBEKISTON MILLIY YASHIL TAKSONOMIYASI MOHIYATI VA AHAMIYATI 

 

CУЩНОСТЬ И ЗНАЧЕНИЕ ЗЕЛЕНОЙ ТАКСОНОМИИ УЗБЕКИСТАНА 

 

NATIONAL GREEN TAXONOMY OF UZBEKISTAN: ESSENCE AND SIGNIFICANCE 

 

Xashimova S.N.   

Islom Karimov nomli Toshkent Davlat Texnika Universiteti prof v.b., i.f.n. 

                   

Annotatsiya 

Maqolada barqaror rivojlanishni ta’minlashda yashil taksonomiyauning mohiyati, uni  

qo‘llashni dolzarbligi va ahamiyati keltirilgan O‘zbekistonda “yashil taksonomiya”ni ishlab chiqarish  

zaruriyati va uning joriy etilishini samaradorligi yoritilgan. 

Kalit so‘zlar: barqaror rivojlanish, yashil taksonomiya, iqlim o‘zgarishi, investitsiya,   

shaffoflik, energiya samaradorligi. 

                                 

В статье представлена сущность “зелёной таксономии”, актуальность и важность её 

применения в обеспечении устойчивого развития, необходимость производства “зеленой 

таксономии” в Узбекистане и эффективность её внедрения. 

Ключевые слова: устойчивое развитие, зеленая таксономия, изменение климата, 

инвестиции, прозрачность, энерго эффективность. 

                                          

The article presents the essence of green taxonomy, relevance and importance of its application 

in ensuring sustainable development, the necessity of producing "green taxonomy" in Uzbekistan and 

the effectiveness of its implementation. 

Key words: sustainable development, green taxonomy, climate change, investment, 

transparency, energy efficiency. 

 

“Yashil” iqtisodiyotni shakllantirish va uning barqaror rivojlanishiga oʻtish xalqaro  miqyosda 

ham, Oʻzbekiston uchun ham ustuvor vazifalardan  hisoblanadi. Barqaror  rivojlanish konsepsiyasi 

insoniyat kelajagi uchun muhim manba boʻlib, ijtimoiy ehtiyojlar, iqtisodiyot va atrof muhit 

imkoniyatlari oʻrtasidagi muvozanatni taʼminlashda “yashil” iqtisodiyotni shakllantirish va 

rivojlantirish  orqali erishish mumkin. Yashil” iqtisodiyotga oʻtishning maqsadi, tabiiy resurslarni  asrash,  

atrof-muhitni zaharlanuvchi moddalar emissiyalarini kamaytirish va kelajak avlodlarning farovonligini 

taʼminlashga yordam beradigan barqaror va ekologik toʻgʻri rivojlanish modelini yaratish  hisoblanadi. [1]. 

Yashil taksonomiya bugungi kunda ekologiya va iqtisodiyotni birlashtirgan atrof-muhitga zarar 

yetkazmaydigan, barqaror rivojlanishga xizmat qiladigan faoliyat turlarini aniqlash va tasniflash tizimidir. 

Yaʼni, qaysi loyiha yoki biznes “yashil” hisoblanadi, qaysi biri esa tabiatga salbiy taʼsir koʻrsatadi — aynan 

shu savollarga aniq mezonlar asosida javob beradi. 

Soʻnggi yillarda dunyo davlatlari iqlim oʻzgarishi, tabiiy resurslarning cheklanganligi va ekologik 

muammolar kuchayib borayotgani sababli iqtisodiyotni “yashillantirish” yoʻliga oʻtmoqda. Aynan  yashil 

taksonomiya investorlar, banklar va davlatlar uchun muhim yoʻriqnoma hisoblanadi. 

Yashil taksonomiyaning yana bir muhim jihati — shaffoflikni taʼminlashidir. Chunki baʼzi 

kompaniyalar oʻz faoliyatini “yashil” deb koʻrsatishga urinadi, ammo amalda bu haqiqatga toʻgʻri 

kelmasligi mumkin. Taksonomiya esa aniq mezonlar orqali bunday “yashil yuvish” (greenwashing) 

holatlarining oldini olishga yordam beradi. 

Yashil taksonomiya — bu atama soʻnggi yillarda moliya va ekologiya sohasida eng koʻp  

qoʻllaniladigan tushunchalardan biriga aylandi. Iqlim oʻzgarishi, tabiiy resurslarning kamayishi va 

atrof-muhit ifloslanishi sharoitida jahon hamjamiyati iqtisodiy oʻsishni ekologik barqarorlik bilan 

uygʻunlashtirishda "yashil taksonomiya"ni joriy qilish  orqali  moliyaviy resurslarni ekologik toza 

loyihalarga yoʻnaltiruvchi muhim vosita sifatida qoʻllanilmoqda. 

Vazirlar Mahkamasining 2023-yil 25 oktyabrdagi 561-son qarori bilan 2030-yilgacha 

Oʻzbekiston Respublikasida “yashil” iqtisodiyotga oʻtish va “yashil” oʻsishni taʼminlash boʻyicha 

harakatlar (02.12.2022-yildagi PQ-436-son qaror bilan tasdiqlangan) rejasiga muvofiq “yashil” 

turdagi faoliyatni tasniflash uchun Milliy “yashil” taksonomiya tasdiqlandi. [2]. 

“Yashil” loyihalar taksonomiyasi – barqaror rivojlanishga koʻmaklashadigan va tabiiy 

resurslardan samarali foydalanishni oshirishga, atrof muhitga salbiy taʼsir darajasini pasaytirishga va 

energiya tejamkorligini oshirishga yoʻnaltirilgan iqtisodiy faoliyat turlari, loyihalar va aktivlarni 

tasniflash tizimi. 

"Yashil taksonomiya" tushunchasi  nisbatan  yangi tushuncha boʻlib, mamlakatlar va xalqaro  

tashkilotlarda turlicha  talqin qilinadi. 

Bugungi kunda dunyoda 200 dan ortiq turli taksonomiyalar mavjud. Ularning har biri oʻz milliy 

xususiyatlariga ega, chunki mamlakatlarning geografik joylashuvi, rivojlanish darajasi va ekologik 

muammolari turlicha. Eng nufuzli xalqaro standartlar qatoriga quyidagilar kiradi: 

Yevropa Ittifoqining Yashil taksonomiyasi (EU Taxonomy); 

Xalqaro kapital bozorlari assotsiatsiyasining (ICMA) Yashil obligatsiyalar prinsiplari; 

Iqlim obligatsiyalari tashkilotining (CBI) taksonomiyasi. 

Evropa Ittifoqi mamlakatlarida birinchi marta “Yashil taksonomiya”ni barqarorr 

rivojlanishning va  sof  ekologiyani taʼminlashni keng qamrovli dasturi  sifatida taʼriflangan. "Yashil 

taksonomiya" ekologik muhitga taʼsiri boʻyicha iqtisodiy faoliyatlar turlarini tasniflovchi tizim 

sifatida qaralgani. 

“Yashil taksonomiya” yoki” yashil tasnif” zamonaviy dunyoda muhim rol oʻynaydi. U ekologik 

barqaror va ekologik toza investitsiyalar, loyihalar va amaliyotlarni aniqlashga qaratilgan. “Yashil 

taksonomiya” issiqxona gazlari emissiyasini kamaytirish, energiya samaradorligini oshirish va qayta 

tiklanadigan energiya manbalaridan foydalanish loyihalariga investitsiyalarni ragʻbatlantirish orqali 

atrof-muhitni muhofaza qilishga yordam beradi. Shuningdek, “yashil taksonomiya” yangi 

texnologiyalar va innovatsiyalarning rivojlanishini ragʻbatlantirib, ekologik toza yechimlarga talabni 

yaratadi. Moliyaviy va korporativ qarorlarni tartibga solib, kompaniyalar faoliyatiga ekologik 

jihatlarni integratsiya qilishga undaydi. 

“Yashil taksonomiya”ni ishlab chiqarish bir necha sabablarga koʻra dolzarbdir: [3]. 

1. Iqlim oʻzgarishiga qarshi kurashish zarurati: Global iqlim oʻzgarishini hisobga olgan holda, 

issiqxona gazlari emissiyasini kamaytirish va atrof-muhitga salbiy taʼsirini  kamaytiruvchi ekologik 

toza texnologiyalarga oʻtishga  koʻmaklashuvchi  investitsiyalar va loyihalarni aniqlash va ilgari 

surish imkonini beradi. 

2. Barqaror sarmoyaga  qiziqishni  ortishi: Investorlar va isteʼmolchilar moliyaviy va korporativ 

qarorlar qabul qilishda barqarorlik va masʼuliyat muhimligini. Yashil taksonomiya shaffof 

mezonlarni asosida investorlarga investitsiya bozorini barqaror rivojlantirish imkonini beruvchi 

ekologik  jihatdan barqaror loyihalar va kompaniyalarni aniqlash imkonini beradi. 

3. Tartibga solish va standartlashtirish. Yashil taksonomiya biznes va investitsiyalarning 

ekologik jihatlarini tartibga solishga yordam beradigan qoidalar va standartlarni ishlab chiqish uchun 

asos boʻlib xizmat qilishi mumkin. Bu, shuningdek, moliya sektorida shaffoflik va  masʼuliyatni 

oshirish imkonini beradi. 

4. Innovatsiyalarni ragʻbatlantirish: Yashil taksonomiya yangi ekologik toza texnologik, 

innovatsion va amaliy yechimlarni ishlab chiqishni ragʻbatlantirishi mumkin, bu esa oʻz navbatida 

ekologik barqaror tarmoqlarni rivojlantirishga va yangi ish oʻrinlarini yaratishga yordam beradi. 

Yashil taksonomiya  ekspert  guruhlari tomonidan belgilangan maxsus mezonlar va standartlar 

yordamida oʻlchanadi. 

Bular  quyidagi asosiy elementlarni oʻlchaydi: 

1. Barqarorlik mezonlari: Yashil taksonomiya loyihalar va mahsulotlarning barqarorligini, 

jumladan, ularning atrof-muhitga taʼsiri, ijtimoiy jihatlari va iqtisodiy barqarorligini baholash 

mezonlarini belgilaydi. Ushbu mezonlar energiya samaradorligi, qayta tiklanadigan energiya 

manbalaridan foydalanish, issiqxona gazlari emissiyasini kamaytirish, ijtimoiy masʼuliyat kabi 

mezonlarni oʻz ichiga olishi mumkin. 

2. Standartlashtirish: Yashil taksonomiya loyihalar va mahsulotlarning barqarorlik darajasini 

baholash va oʻlchash uchun standartlashtirilgan metodologiya va vositalardan foydalanishni oʻz 

ichiga oladi. Bunga ekologik sertifikatlar, barqarorlik standartlari, mahsulotning hayot aylanishini 

baholash usullari va boshqa vositalardan foydalanish kiradi. 

3. Hisobot: Yashil taksonomiyaga rioya qilishga daʼvogar kompaniyalar va tashkilotlar 

barqarorlik nuqtai nazaridan ekologik faoliyati, ijtimoiy masʼuliyati faoliyati toʻgʻrisida hisobotlarni 

taqdim etishlari kerak. 

4. Monitoring tizimi: Yashil taksonomiyani oʻlchash uchun barqarorlik mezonlarini amalga 

oshirishni nazorat qilish, natijalarni baholash va kerakli tuzatishlarni kiritish imkonini beruvchi 

monitoring tizimi qoʻllaniladi. 

Yashil taksonomiyada  belgilangan maxsus mezonlar va standartlar orqali oʻlchash  loyihalar   

barqarorligini baholashga kompleks yondashuvni oʻz ichiga oladi, bu investorlar, moliya institutlari 

va isteʼmolchilarga oʻz investitsiyalari va isteʼmolchilarning afzalliklari toʻgʻrisidagi qaror qabul 

qilish imkonini beradi. 

Oʻzbekistonda  milliy “yashil” iqtisodiyot taksonomiyasi quyidagi 7ta toifaga boʻlingan: 

suv va xom-ashyolardan foydalanish samaradorligi; 

havo va tuproq sifatini yaxshilash; 

barqaror qishloq va oʻrmon xoʻjaligi, ekoturizm; 

yashil transport; 

energiya samaradorligini oshirish; 

qayta tiklanuvchi energiya; 

yashil binolar. 

Ular ham oʻz navbatida turli sektorlarga boʻlingan. 

Yashil taksonomiyani qabul   qilish uning iqtisodiy samaradorligi bir necha jihatlarda namoyon 

boʻladi: 

Shaffoflik va standartlashtirish: Yashil taksonomiya ekologik barqaror loyihalar va 

mahsulotlarni aniqlashning aniq mezonlarini belgilaydi, bu esa yashil investitsiyalarni baholash va 

taqqoslashda shaffoflik va standartlashtirishni ragʻbatlantiradi. 

Yashil sarmoyani ragʻbatlantirish: Yashil taksonomiya sarmoyadorlar va moliya institutlariga 

sarmoyani yashil iqtisodiyotni rivojlantirishga hissa qoʻshadigan ekologik barqaror loyihalar va 

biznesga yoʻnaltirish orqali koʻproq asosli qarorlar qabul qilishga yordam beradi. 

Barqaror rivojlanishni ragʻbatlantirish: Yashil taksonomiya korxonalar va tashkilotlarni 

barqaror rivojlanishga intilishga undash orqali  ekologik va ijtimoiy taʼsirlarni kamaytirishga yordam 

beradi. 

Iqlim oʻzgarishiga qarshi kurashga hissa qoʻshish: Issiqxona gazlari emissiyalarini 

kamaytiradigan va energiya samaradorligini oshiradigan loyihalarga investitsiyalarni maqsadli 

yoʻnaltirish orqali  iqlim oʻzgarishiga qarshi kurashda muhim rol oʻynaydi. 

Yangi bozorlar va texnologiyalarni rivojlantirish: Yashil taksonomiya yangi yashil 

texnologiyalar va innovatsiyalarni rivojlantirishni ragʻbatlantiradi, tadbirkorlar va kompaniyalar 

uchun yangi imkoniyatlar yaratadi. 

Yashil taksonomiyaga odatda ekologik va iqtisodiy mezonlar bilan bogʻliq tushuncha sifatida 

qaraladi, biroq uning ijtimoiy jihati ham nihoyatda muhimdir. Chunki barqaror rivojlanish faqat 

tabiatni asrash bilan emas, balki insonlar farovonligi, sogʻligʻi va ijtimoiy tenglikni taʼminlash bilan 

ham chambarchas bogʻliq. [4]. 

Avvalo, yashil taksonomiya aholining hayot sifatini yaxshilashga xizmat qiladi. Masalan, 

ekologik toza energiya manbalariga oʻtish havoning ifloslanishini kamaytiradi, bu esa odamlar 

salomatligiga ijobiy taʼsir koʻrsatadi. Natijada nafas yoʻllari kasalliklari kamayadi, umr sifati oshadi 

va sogʻliqni saqlash tizimiga tushadigan yuk yengillashadi. 

“Yashil iqtisodiyot” doirasida qayta tiklanuvchi energiya, chiqindilarni qayta ishlash, ekologik 

qurilish kabi sohalar rivojlanadi. Bu esa aholining turli qatlamlari uchun yangi kasb va imkoniyatlar 

eshigini ochadi. Ayniqsa, yoshlar va ayollar uchun zamonaviy, istiqbolli ish oʻrinlari paydo boʻladi. 

Yashil taksonomiyaning yana bir muhim ijtimoiy jihati — adolat va inklyuzivlikdir. Toʻgʻri 

joriy etilgan siyosat natijasida resurslardan foydalanish yanada adolatli boʻladi, chekka hududlar ham 

ekologik toza infratuzilma bilan taʼminlanadi. Masalan, qishloq joylarda quyosh panellari yoki kichik 

shamol stansiyalarini oʻrnatish orqali energiyaga kirish imkoniyati kengayadi. 

Shuningdek, yashil taksonomiya aholining ekologik ongini oshirishga yordam beradi. Odamlar 

oʻz kundalik hayotida atrof-muhitga eʼtiborliroq boʻlishni boshlaydi: chiqindilarni saralash, 

energiyani tejash, suvdan oqilona foydalanish kabi odatlar shakllanadi. Bu esa jamiyatda masʼuliyatli 

isteʼmol madaniyatini rivojlantiradi. 

Oʻzbekiston uchun ham yashil taksonomiyani  joriy etilishi muhim qadamlardan biri hisoblanadi. 

Chunki mamlakatda qayta tiklanuvchi energiya manbalaridan foydalanish, suv resurslarini tejash va 

ekologik toza texnologiyalarni joriy qilish ustuvor yoʻnalishlardan biri boʻlib bormoqda. Bu esa nafaqat 

tabiatni asrash, balki yangi ish oʻrinlari yaratish va iqtisodiy oʻsishni taʼminlashga ham xizmat qiladi. 

Shubhasiz, iqlim oʻzgarishi tahdidi va yanada barqaror amaliyotga oʻtish zarurligini hisobga 

olgan holda, yashil taksonomiya zamonaviy dunyoda muhim rol oʻynaydi. Bu nafaqat atrof-muhitni 

muhofaza qilishga yordam beradi, balki yangi texnologiyalar va innovatsiyalarni rivojlantirishni 

ragʻbatlantiradi, moliyaviy va korporativ qarorlarni tartibga soladi. Yashil taksonomiyani qabul qilish 

yanada barqaror va masʼuliyatli iqtisodiyotga olib kelishi mumkin, bu esa oʻz navbatida hozirgi va 

kelajak avlodlarga foyda keltiradi. 

Xulosa qilib aytganda, yashil taksonomiya nafaqat tabiatni himoya qilish vositasi, balki ijtimoiy 

taraqqiyot omili hamdir. U orqali jamiyat yanada sogʻlom, teng va barqaror hayot tarziga 

yaqinlashadi. 

Xulosa qilib aytganda, yashil taksonomiya — bu shunchaki yangi ilmiy tushuncha emas, balki kelajak 

iqtisodiyotining poydevori hisoblanib, insoniyatni tabiat bilan uygʻunligini va  iqtisodiy rivojlanish bilan 

ekologik muvozanatni uzviyligini ta'minlaydi. 

